
ڕێبین ڕه سوڵ ئیسماعیل

ده سپێك:
 ناتوانرێت مێژووێكی  ته واو بۆ سه رهه ڵدانی  فه لسه فه  ده ستنیشان بكرێت، وه كو چۆن ناتوانین 
ده ستنیشانی  مێژووی  سه رهه ڵدانی  هزری  مرۆڤیش بكه ین، چونكه  ئه و لێكۆڵینه وانه ی  به و 
دواییه  كراون، ئه وه یان ده رخستووه  كه  به ڕێژه یه كی  گونجاوو پله دار، جۆرێك له تێگه یشتن 
و شێوه یه ك له بیركردنه وه  له لای  ئاژه ڵه  باڵاكاندا هه یه ، به مانای  تێگه یشتنی  شته كان و 
ڕاڤه كردن و به یه كه وه  به ستنه وه و جیاوازیكردن له نێوان شته كان هه یه ، به ڵام مێژوونووسانی  
فه لسه فه و فه لسه فه كاران، خۆشیان هه ندێك فاكته ر ده ستنیشان ده كه ن، ڕه نگه  هۆكاری  

سه رهه ڵدانی  فه لسه فه  بێت له لای  مرۆڤدا. 

یه كه م: سه رسوڕمان

ڕه نگه  یه كه م فاكته ری  سه رهه ڵدانی  بیركردنه وه و هزر له لای  مرۆڤی  كۆندا سه رسووڕمان بێت 
له سیسته می  ژیان و گه ردوون و جیهان و شه وو ڕۆژ و خۆرو مانگ و شوێن و پێگه ی  مرۆڤ 
له نێو ئه و سیسته مه  وردو ئاڵۆزه دا. مرۆڤی  به رایی  كاتێك ته ماشای  ده ورووبه ری  خۆی 
كرد، ته ماشای  ژیانی  خۆی  كرد، ته ماشای  سروشتی  كرد، به شه و كاتێك له ئه ستێره كانی  
ئاسمان ڕاده ما، دووچاری  سه رسووڕمان ده هات و هه وڵیده دا به دوای  وه ڵامی  كۆمه ڵێك 
پرسیاردا بگه ڕێت تاوه كو بتوانێت شوێنگه ی  خۆی  له نێو سیسته می  گه ردووندا ده ستنیشان 

و دیاری  بكات.

بێگومان ئه و پرسیارانه  ئه گه رچی  پرسیاری  ساده  نه بوون، به ڵام وه ڵامی  مرۆڤی  به رایی  
وه ڵامێكی  ساده و ساكارو میتافیزیكئامێزانه  بوو، وه ڵامێك بوو له گه ڵ ته كنۆلۆژیای  ئه و 
سه رده مدا یه كده هاته وه ، ئه وه ش مانای  وانییه  كه  بیركردنه وه ی  مرۆڤی  به رایی  بیركردنه وه یه كی  
لۆژیكی  نه بووه ، وه كو ئه وه ی  هه ندێك له نووسه رو بیریاران بۆی  ده چن، نه خێر بیركردنه وه ی  
و  لۆژیكی   بیركردنه وه یه كی   كات،  ئه و  باوی   ته كنۆلۆژیای   و  ئه وكات  بۆ  به رایی   مرۆڤی  

به رسڤێكی  لۆژیكیش بوون.

بنهماكانیسهرههڵدانیهزریفهلسهفی

مه نسوور تیفووری

1ـ یه كێك له و ئایدیا و سیمایانه ی كه كاتی روبه ڕووبوونه وه یان بیركردنه وه له كاره ساتێك 
ده مه وده ست و خێرا، عه قڵ و زمان وه ك سه رچاوه و هۆیه ك بۆ كاره سات ده ستنیشانی بكه ن، 
ئایدیا و سیمای شه ڕ یان شه یتانه )evil(. ئه م گه ڕانه وه یه، واته به ستنه وه ی كاره سات به 
شه یتان یان شه ڕه وه، هیچ كه شه یتان ده كاته لایه نێكی حه تمیی به ڵا و كاره ساته كان، ته عبیره 
له جۆرێك نه وێران و نه توانیی ئه قڵیش، ته عبیره له جۆرێك خۆره حه تكرنی ئه قڵی له بیركردنه وه 

ده رباره ی خۆی و به له خۆداچوونه وه . 

به ڵام ئه م خۆره حه تكردنه ی ئه قڵ، یان به ستنه وه ی كاره سات به شه یتان و شه ڕه وه، لایه نێكی 
راسته قینه شی هه یه، ئه م لایه نه ده گه ڕێته وه بۆ كاره سات خۆی: كاره سات چییه تییه كی لێڵ و 
شاراوه ی هه یه و هه ر ئه م چییه تیه ش یه كێكه له هۆكاره كانی هه ڵهاتنی ئه قڵ له به ر كاره سات. 
هه ڵبه ت ره نگه وادیار بێت ئه و وته ی پێشووش  خه ریكه به جۆرێك پاساو بۆ خۆره حه تكردنی 
ئه قڵ و پاكانه بۆ وه ستان و سه قه تیی ئه قڵ ده كات، به ڵام مه به ستی ئه م وته یه ئه وه یه كه 
ئه قڵ له به رده م كاره ساتدا پێویسته  واز له »خۆبه زلزانینی چه مكزاد« بێنێ و بیری بێت كه 
له گه ڵ دیارده یه ك ده سته ویه خه یه  كه چییه تیه كی لێڵی هه یه؛ وه كی تر ئه قڵ ده بێ بیری بێت كه 
كاره ساتی مرۆیی شتێكه له ولای توانای باوی زمانه وه ، چونكوو هاوكات رووداوێكی تاق و بێوێنه 
و نموونه یه؛ به ڵام ئه م حوكمانه ی سه ره وه ش خۆی جارێكی تر رێگه له ئه قڵ و زمان و سیستمی 
ته عبیری چه مكیی مرۆڤ ده گرێ و هه ر بۆیه ش له ته عبیری یه كه م )واته به ستنه وه ی كاره سات 
به شه یتانه وه( تێناپه ڕێت و، لێره وه ش دیسان ئه قڵ ناچار ده بێ هه وڵ بۆ دۆزینه وه ی توخمێكی 

نامێژوویی دیكه بدات بۆ ئه وه ی بیكاته سه رچاوه ی كاره سات.

پێشه كیه،  ئه م  به ره نجامی  یه كه مدا.  ته عبیری  بازنه ی  له  سووڕانه وه یه  هه ر  ئه مه ش  به ڵام   
تائێره، ئه وه یه كه ئه قڵ ناتوانه و كه وابوو با واز بێنێ؛ به ڵام ئه م ئه نجامه ته نیا فێڵێكه له ئه قڵ 
ده كرێت، چون وازهێنانی ئه قڵ واته ملدان به روودانی هه موو شتێك و وازهێنان له چاره نووسی 
قوربانیانی كاره ساته كان: جارێكی تر هه مان گوزاره ی ئاشنا: خۆڕه حه تكردن. به ڵام سه ندنه وه ی 
به رپرسایه تی له ئه قڵی مرۆیی، خۆی هه مان شه ڕه؛ لێره وه ش ده توانین ئاسۆیه ك دیاری بكه ین، 
ئه ویش به رپرسایه تیی ئه قڵه له به رده م كاره ساتدا، لێره دا روبه ڕووی ناكۆكییه كین: له لایه كه وه به 
پێی چییه تی لێڵی كاره سات و به هۆی تاقانه یی كاره ساته وه ئه قڵ و زمان بۆیان نییه بانگه شه ی 

شهڕ،كارهسات،فهرامۆشی

به کر عه لی

هه موو شت وه ها ده رده که وێت به و جۆره ی  لێی تێگه یشتوون و  قسه ی له باره وه  ده که ن،که چی 
له  بنه ڕه تدا شته که  خۆی وه ها نییه ، وه یان به و جۆره ش ده رناکه وێت که  له  بنه ڕتدا خۆی 

وه ها یه . هایدێگه ر) بوون و کات(. 

ژیانێکی ڕاست له ناو هه ڵه دا بوونی نییه . ئه دۆرنۆ )مینیما مۆرالیا(

خانمی سکرتێر: به ڕێز پرۆفیسۆر،سبه ینێ تاقیکردنه وه ی خوێندکاره کانه  و هێشتا پرسیاره کانمان 
ئاماده  نه کردووه .

 پرۆفیسۆر ئه نیشتاین : گرنگ نییه ، پرسیاره کانی جاری پێشوویان بۆ داده نێینه وه .
خانمی سکرتێر : به ڵام خوێندکاره کان وه ڵامی ئه و پرسیارانه  ده زانن.

پرۆفیسۆر ئه نیشتاین : گرنگ نییه  ئێمه  وه ڵامه کان ده گۆڕین.

1. کێشه که  له  دیارده وه  بۆ ده ستنیشانکردن

وه ک  دیارده یه ک  هیچ  و  ڕوویه ک  شتێک،هیچ  هیچ  که   ده ژین  سه رده مێکدا  له   ئه مڕۆ  ئێمه  
خودی خۆی ده رناکه وێت. هه موو به هاکان پتر له  دوو پێوه ریان هه یه ،هه موو که سه کان پتر 
له دوو ڕوویان هه یه ، هه موو ڕووخساره کان ده مامکیان هه ڵگرتووه،هه موو ڕه گه زێک هه ڵگری 
دوو ڕه گه زه  . شته کان به و جۆره  ده رناکه ون که  له  بنه ڕه تی خۆیاندا هه ن ، وه یان به جۆرێک 
ده رده که ون که  جیاوازه  له  بنه ڕه ت و له  چییه تییه که یان.پرسیار و وه ڵام، یه قین و گومان، ڕاستی 
و درۆ،چاکه  و خراپه ،ڕه ش و سپی تێکه ڵ به یه ک بوون و له  هه رێمێکی خۆڵه مێشیدا خۆیان 
ده بیننه وه . بۆ ئه وه ی له  چاکه  و خراپه  تێبگه ین ده بێت خۆمان بگوێزینه وه  بۆ سنووره کانی 

))ئه ودیو چاکه  و خراپه(( .

 چونکه  له سه رده مێکدا ده ژین که  هیچ دیارده  و به ها و پێوه رێک پوختێتی خۆی نه ماوه ،هه موو 
شته کان تێکه ڵ به  دژه کانیشیان بوون. به مپێیه  به هاکان پێوه رێکی ستاندارد و نه گۆڕیان نییه ،به ڵکو 
به ڕێژه ییبوون و ڕیلاتیڤبوون پێوه ری هه موو شتێکه . سنووری نێوان به هاکان سڕاوه ته وه ،چاکه  

بووه ته  خراپه ،وه ڵام بووه ته  پرسیار و ئامانج و ئامراز ئاڵوگۆڕ بوون.

هۆشیارینوێیکوردی
لهنێوانسینیزموکینیزمدا

لەم نوسینەدا هەوڵدەدەم خوێندنەوەیەک  بۆ چەند چەمکێک  بکەم، کەوەک پانتاییەک 
وەها بێت بۆ خوێنەر ، بۆئەوەی دیالۆگی خۆی لەمەڕ درۆ و سیاسەت و چەمکی هەقیقەت 
درێژە پێبدات. دیارە لەکۆمەڵگەی کوردیدا درۆی ئۆرگانیزەکراو مێژوویەکی ئەوەندە ئاڵۆزی 

هەیە کەپێویستمان بە )مێژووگەرایەکی ئەقڵانی( هەیە، کۆدی ئەم درۆیانە بکاتەوە.

ئێمەدا، وەهمی سیاسی  بێشومار و ئەفسانەی سیاسی  لەچیرۆکی  ئۆرگانیزەکراو  درۆی 
سەیری لەسەر بیناکراون و ئەم دیاردەیەش لەگەڵ تەشەنەکردنی گەندەڵی ڕوویەکی ترسناک 
لەخۆگرتووە. درۆی ئۆرگانیزەکراو  ئێستا بۆتە عورفێک، هونەرێک، لێزانینێکی ناشیرین، 
کەدەسەڵاتە سیاسیەکان سنورەکانی خۆیانی لەسەر فراواندەکەن. لەڕوویەکی دیکەوە بۆ 
لەچەمکی  قسەکردن  بەبێ  ڕاستەقینە،  لەسیاسەتی  ئۆرگانیزەکراو   درۆی  جیاکردنەوەی 
هەقیقەت مەحاڵە ئەم تێگەیشتنە ڕووبدات. ئاشکراشە هەر کاتێک سیاسەت لەهەقیقەتە 
کۆمەڵایەتی ومێژوویەکان و هیومانیەکان دوورکەوتەوە، جگە لەستەم نەبێت هیچی تری لێ 
بەرهەم نایەت، جگە لەدرۆ نەبێت، هیچیتر نامێنێتەوە بۆ پێناسەکردنی.  ئەم پەیوەندیەی 
نێوان سیاسەت و درۆ ئەوەندە سانا نییە تەنها بەپێوەرە ئەخلاقیەکان پێوانەسازی بکەین، 
بەڵکو پەیوەندیەکە زۆر فاکتەری دیکە ڕۆڵی  یاریکەری سەرەکی دەبینین. پەیوەندی نێوان 
سیاسەت و درۆ، پەیوەندی نێوان سروشتی هەقیقەتە بەسیاسەتەوە، قسەکردنیش لەسەر 
ئەم دوو چەمکە لەئەمڕۆی کوردستاندا لەکاتێکدایە کەگەمەکانی هەڵبژاردن هیلاکی کردووە، 
قسەکردنێکە گرنگیەکی خۆی هەیە، بەتایبەت ئەمڕۆ بەرامبەر هێزێکی )ئۆرستوکراتیەتی 
میلیشایی( دەبینەوە کەچیرۆکەکانی، ئەفسانەکانی، موقەدەسەکانی تێکەڵ بووە بەدۆزی 

دەستبەراگرتنی سامانی کۆمەڵگە.

 لەکوێدا ئەفسانە سیاسیەکان زەبەلاحتربن لەوێدا بوارەکانی ژیان لەکۆمەڵگەدا تەسک و 
تەنگەبەر دەبنەوە، لەکوێدا درۆ وەک قەوزەی شەڕانی هەراش بێت، مەترسی لەسەر نەوەی 
نیفاقی  سادەکەیدا  لەفۆرمە  ئۆرگانیزەکراو  درۆی  بۆماوە.  نەخۆشیەکی  دەبێتە  داهاتوو 
کۆمەڵایەتی بەرهەمدەهینێت، مرۆڤی دووڕوو و دەبڵ ئەخلاق و دەبڵ مۆراڵ بەرهەمدێنێت، 
بێویژدانی لەدرۆی سیاسیەوە دادەکەوێتە نێو هەموو کایەکانی کۆمەڵگە و دەبێتە کولت و 

            سیاسهتودرۆیئۆرگانیزەکراو

ئیسماعیل حەمەئەمین

سه لاح ئه حمه د

ئه وانه ی که  ئه مرۆ خۆبه خشانه  یان به  کرێ پروپاگه نده  بۆ باڵێک له  باڵه کانی هێزێک له  هێزه  
ئه و  ته مه نی   نوێکردنه وه ی  له   په رپرسن  ده کــه ن،   چه کداریی  بزووتنه وه ی  دامه زرێنه ره کانی 
نایه کسانیی و سته م و چه وساندنه وه یه ی که  سه رانی بزووتنه ی چه کداریی به رپایان کردووه  له  

کوردستانی عێراقدا.  

ساڵی 1991 میلیشیاکانی شاخ راپه ڕینیان کرد به  بارمته ی خۆیان و ده ستیان کرد به  دابه شکردنی 
هه موو شتێک له  نێوان خۆیاندا. هه ر میلیشیایه ک که  چه کداری زیاتر بوو، فه رهودی زیاتری کرد. 
له  ساڵانی دواتردا شه ڕی نێوان میلیشیاکان له سه ر خانو و باڵه خانه ی گشتیی و گه ڕه ک و شار و 
گرد و لادێ و مه رزی تاڵانکردن و به ربه ستی ئاو  دیارده یه کی باو بوو. گه وره تریینی ئه و شه ڕانه  
شه ڕه کانی نێوان دوو حیزبه  سه ره کییه که  بوون که  دووباره  ته نها له سه ر تاڵانکردنی ماڵی گشتیی 

بوو. 

ئه م   هێزانه  به  زه بری تیرۆر ده سه ڵاتی ره های سیاسییان کۆنترۆڵ کرد. کوشتنی خۆپیشانده ران و 
تیرۆرکردنی هه ڵسوڕاوه  چه په کان و سه رکوترکردنی ده نگه کانی ناڕه زایه تی  دیارده گه لێکی باوبوون. 
له  ناو ئه م هێزانه دا هه رگیز ئینشیقاقێک دروست نه بووه  له  سه ر ئه و مه سه لانه. له  راستیدا هه موو 
له  یه ک کولتووری خوێناوییه وه  هاتبوون و بۆ هه موویان پێناسه ی قاره مانبوون توند به سترابوو 
بۆ  گشتیی  داموده زگای  به کارهێنانی  کولتووری  میلیشیایانه   ئه م  تیرۆره وه .  و  توندوتیژیی  به  
به رژه وه ندیی تایبه تییان کرد به  نه ریت له  ناو کۆمه ڵگه ی کوردستانی عێراقدا. بۆ ئه وه ی که سێک 
پاداشت بکه ن، پایه یه کیان ده داێ له  ده زگا ئیدارییه کاندا. ئه و پاداشته  به  پێی که سه که  ده گۆڕدرا 
له  مه ودای نێوان وه زاره ت و به ڕیوبه رێتیی گشتییدا هه تا ده گاته  پۆلیسێکی ئاسایی گومرک. هه موو 
لایه ک له سه ر ئه وه  کۆک بوو که  بوونی پایه که  به  رووی سه رچاوه یه کی دزیی بوو. ئه وه ی که  به  
زه بر و تیرۆر کۆنترۆڵ نه کرا، میلیشیاکان به  قۆزخکردنی سه رچاوه کانی بژێویی کۆنترۆڵیان کرد. 
ناعه داله تیی  و  له  سته م  پڕ  گه وره ی  لادێیه کی  به   کرایه وه   کوردستان  ڕاپه ڕین  دوای  زوو  هه ر 
ئاستی  سه ر  له   نه بوو.  چه کداریان  که   بوون  ئه وانه   زه ره رمه ند  گه وره تریین  و  توندوتیژیی  و 
کۆمه ڵایه تییش، رۆژگاری هه ره  تاریکی هه ژاران و منداڵان و ژنان ده ستی پێکرد. له  ده رئه نجامدا 

کهوتن؛
راستڕهوهکانلهزهماوهندیفاشیزمدا

ره زا عه لی پوور

و  ده نگهه ڵبڕین  هه موو  پێش  و  تــاوان  و  ڕیسک  هه موو  پێش  سه ره تایه .  وه سوه سه  
شۆڕشێک ده که وێت. ته نانه ت پێش گوناهی یه که مین، وه سوه سه که ی هه بووه . به شێکی 
و  زه وینی  یاسا  و  ڕاسته وخۆ  و  ئاشکرا  به  شێوه ی  ئاسمانییه کان  فه رمانه   زۆری  هه ره  
مانایه ک  به   که واته   وه سوه سه ،  به   سه باره تن  ناڕاسته وخۆ،  شێوه ی  به   سێکۆلاره کان 
فه رمان و یاسا به  شێوه یه کی »پێشینی« ده که وێته  پێش وه سوه سه وه  و ڕووی ده میان 
له  وه سوه سه یه . وه سوه سه  لێره دا هه نگاوی یه که می تاوان و لادانه ، هه ر بۆیه  ئاسایی 

ده رده که وێت که  یاسا و فه رمانه کان بیانه وێ پێشی بکه ون و بۆی بگه ڕێنه وه .

ئه گه رچی یاسا مودێرن و پێشکه وتووه کان ناتوانن ڕاسته وخۆ بۆ وه سوه سه  بگه ڕێنه وه ، 
به ڵام به  میکانیزمێکی فریوده رانه وه  وا ده نوێنن که  گرنگی به  وه سوه سه  ناده ن، ئه مه  له  
کاتێکدا ترسی ئه و یاسایانه  له  وه سوه سه  ئه گه ر نه ڵێین له  ترسی فه رمانه  سوننه تییه کان 
زیاتر نییه  که متریش نییه . یاسا مودێرنه کان له  به ر ئه وه ی به  زۆری له  سه ر بنه ڕه تی 
له  سه ر  ئه رک جه خت  و  ته کلیف  باتیی  له   تێیدا  و  داڕێژراون  عه قڵانییه ت  و  ئومانیزم 
یاساییه کان  سوبژه   به   ده ده ن  نه بوون  تاوانبار  و  به ریبوون  پێیه ش  به م  ده کرێ،  ماف 
له سه ر  جه ختکردنه   ئه م  دیکه ی  ڕوویه کی  به ڵام  ده سه لمێ،  تاوانه که ی  ئه وکاته ی  تا 
و  که بتکردن  له وێشه وه   و  وه سوه سه   له   ترس  بۆ  ده گه ڕێته وه   ئومانیزم،  و  عه قڵانییه ت 

سه رکوتکردنی. 

و  نائینسانیی  لایه نێکی  به   وه سوه سه   که   ده رده خات  بۆمان  تاوان  یه که م  بۆ  گه ڕانه وه  
ئه مه  شه یتانه  وه سوه سه  ده کات و  یه که مدا  یاخیبوونی  و  له  گوناه  دانراوه ،  ناعه قڵانی 
پێمانده ڵێ  ئاینییه کانیش  فێرکارییه   هه موو  بۆ  گه ڕانه وه   هه ڵده فریوێنێ،  حه وا  و  ئاده م 
که  وه سوه سه  هه میشه  سروشتێکی نا ئینسانی و شه یتانیی هه یه ، ئاوڕدانه وه  بۆ هه ندێ 
و  بوون  وه سوسه   و  ده ستدان  له   عه قڵ  بیانووی  به   تاوانباران  و  محامییه کان  به رگریی 
بوونه وه رێکی  له   وه سوه سه   که   ده رده خــات  وا  دیسان  بوون  کڵێشه دا  بن  له   شه یتان 
ده ره کی و ده ره  مرۆڤه وه  هاتووه  و به  ئه مرێکی نامرۆڤانه  و به ده ر له  مرۆڤه وه  )به ڵام 
له  ناو مرۆڤدا( دانراوه ، هه ر لێره وه  وه سوه سه  له  به ره ی »شه ڕ«دایه  که  ده بێ به رده وام 

وهسوهسهوداهێنان

به شی یه كه م

بۆچی فوكۆ:
زۆرێك له و شتانه ی لێره دا روونكردنه وه ی له  باره وه  ئه ده ین

_ تایبه تمه ندی فره  دیسپلینه ری كاره كانی فۆكۆیه ) ئینته ردسیپلینه ری( هه روه ها دابرانی 
له گه ڵ ماركسیزم و  هه مه ئاهه نگی له گه ڵ پۆست ستراكچه رالیزم و پۆست مۆدێرنیزم.

_ ره خنه  و لێدانی توندی فۆكۆ سه باره  به  سه بجێكتیڤیزم و ئینیڤیدوالیزم هه وڵدان بۆ 
دیسه نته ر كردنی سه بجێكت.

_ جه خت كردنه وه ی فۆكۆ له  سه ر په یوه ندی نزیكی زمان و دیسكۆرس و ده سه ڵات  و 
پراكتیكی كۆمه ڵایه تی .

دیسپلین  وه ك  ده سه ڵات  سه روه ری،  وه ك  ده سه ڵات  ده سه ڵات:  فۆرمه كانی  هه روه ها   _
یاخود ده سه ڵاتی كۆنترۆل، پاشان بیۆ ده سه ڵات و سروشتی كه پیلاری ده سه ڵاتی مۆدێرن

_ ده رچون له  ماركسیزم  له  توتاڵ و گراندتیۆری. ده سه ڵات وه ك كۆ وه ك پچر پچر. 
ره تكردنه وه ی چه مكی ئایدیۆلۆجی.

ئاخاوتن ده رباره ی ده سه ڵات له  ڕووی تیۆرییه وه  ئاڵۆزه  هه رچه نده  ئه م باسه   تایبه ته  به  
بیرمه ندی  ناسراوی فه ره نسی میشێل فوكۆ ده رباره ی ده سه ڵات.  ناوی فوكۆ  تاراده یه كی 
باش زانراو و بیستراوه  له  رۆشنبیری كوردیدا به  هۆی ئه و كواته یشنه  زۆره ی  له  فوكۆوه  
وه رگیراوه  به ڵام تا ئێستا لێكۆڵینه وه  سه باره ت به  فوكۆ  هه ژار و كه مه  سه رباری  به ر 
بڵاوی به كارهێنانی فوكۆ وه ك ناو هه روه ها  زۆر دوباره كردنه وه ی تێرمی ده سه ڵات. بێگومان 
قسه كردن له  سه ر ده سه ڵات  مرۆڤ رووبه روو ئه كاته وه  له گه ڵ جۆرێك له  ئاژاوه ی  زه ینی 
فوكۆ   كردنی  ئه پلای  بۆ خراپ  ئه گه ڕێته وه   ئه مه ش  زۆری  به شێكی  كه لتوری كوردیدا  له  
بۆ كانتێكستی جیاواز. به  شێوه یه ك ئه توانین بڵێن فوكۆی كوردی به  زه حمه ت  ڕه گ و 

رێشه ی  ئه چێته وه  سه ر فوكۆی یه كه م وه ك میتۆد و تیۆره .  
عێراقدا   سیاسی  مێژووی  له   سیاسی  ده سه ڵاتی  له   جۆرێك  بوونی  تریشدا   دیوێكی  به  
پاشخانێكی فراوانی به  جێهێشتووه  له  سه ر وێنه یه كی نێگه تیڤ بۆ ده سه ڵات و ده سه لاتی 

فوكۆ؛
دهسهڵاتلهنێوانئاڵتۆسێروفوكۆدا

ده ربڕین  مافی   كوردان و  داكۆكیكارێكی   وه ك  دیموكرات و  ئازاو  نوسه رێكی   وه ك  )پاموك   
له ده ره وه  و ناوه وه ی  توركیا، پێشكه شكه ری  نمونه یه كه  له  وه فاداری  و پابه ندی  به بایه خه كانی  

مرۆڤ(.

- د. هاشم ئه حمه د زاده -  

ئه كادیمیای  سویدی  رۆژی  2006/10/12، خه ڵاتی  ساڵانه ی  خۆی  له بواری  ئه ده بدا به »ئۆرهان 
پاموك« ی  رۆماننووسی  تورك به خشی . جیاواز له ساڵانی  رابردوو، به خشینی  خه ڵاتی  ئه مساڵ 
كه سی  توشی  سه رسوڕمان نه كرد، چونكه  له پار ساڵه وه  ناوی »پاموك« له ریزی  پێشه وه ی  
پاڵاوێراوانی  خه ڵاتی  نۆبڵدایه .. پارساڵ له بری  نوسه ری  ئیرله ندی »هارۆڵد پنته ر«، ده بوو 
گوێمان له ناوی »پاموك« بوایه ، به ڵام فشاره  زۆره كانی  توركیا له رێی  واشنتۆنه وه  بۆسه ر 
ئه كادیمیای  سویدی ، وایكرد رایگه یاندنی  خه ڵاته كه  هه فته یه ك له واده ی  خۆی  دوابكه وێت و 

دواجاریش ناوی »پاموك« به »هارۆڵد پنته ر« بگۆڕێت..

ئه وه ی  سه یره  ئه وه یه  دوو خاوه نی  خه ڵاتی  نۆبڵی  پارو ئه مساڵ، له وكه سانه ن كه داكۆكی  له مافی  
به هه مان  هه ڵوێسته كانی ،«پاموك«یش  شانۆنامه  و  به نوسین و  ده كه ن.«پنته ر«  كوردان 
شێوه  له م ساڵانه ی  دوایدا له پاڵ قه تڵ و عامی  ئه رمه نه كاندا، بوێرانه  باس له كوشتن وبڕینی  
له چوارچێوه ی   نه هامه تیه كانیان  له رۆمانی )به فر(یشدا،  ته نانه ت  باكورده كات و  كورده كانی  
كۆمه ڵگه ی  توركیدا ده خاته  روو.)شایه نی  باسه  ساڵی  پار ئه م رۆمانه  له لایه ن- دار الجمل- 
كرایه  عه ره بی . -دار الجمل- ده زگایه كی  په خش و بڵاوكردنه وه ی  عێراقیه  و باره گاكه ی  له شاری  

كۆلنی  ئه ڵه مانیایه و شاعیرو رۆشنبیری  عێراقی  –خالد المعالی - به ڕێوه ی  ده بات()1(.

 ره نگه  تائه م یه ك دووساڵه ی  رابردوو ناوی  »پاموك« بۆ ئێمه  شتێكی  ئه وتۆی  نه گه یاندبێ  و 
دیاریكراوی   كه م و  ناوێكی   به چه ند  كوردی   رۆشنبیری   راستیه كه ی   پێی ..  نه بووبین  ئاشنا 
رۆشنبیری  توركی  ئاشنایه و به رهه مه كانیان كه م تازۆر له به رده ستی  خوێنه رانی   ئێمه دایه . 

ئۆرهانپاموك
خاوهنخهڵاتینۆبڵی2006

شوان ئه حمه د

ئه م  كه   شــاره ش  ئه و  ته نانه ت  هه بوو،  ناو  یه ك  ته نها  چیرۆكه دا،  ئه م  له سه رده می 
هه مان  فه رمانڕه واكه شی  هه رچۆن  هه بوو،  ناوه ی  ئه و  هه ر  رووده دات،  تیادا  روداوه ی 
ناوی هه ڵگرتبوو. چونكه  له و شاره دا ناو بۆ دیاریكردن  و جیاكردنه وه ی شته كان نه بوو، 
شه قام  و  ده كرا،  بانگ  ناوه وه   به و  هه ر  شتێك  هه موو  بوو.  ونكردنیان  بۆ  ئه وه نده ی 

دره خت  و باڵنده كانیش بوونیان نه بوو، به وپێیه ی یه ك ناویان هه بوو.

به سه ر دره ختێكدا  كاتێك  نموونه   بۆ  ناو.  نه وه ك  بوو،  باڵاده ست  فه رمان  له و شاره دا، 
له كاری سه ركه وتنه كه دا بوو، نه وه ك جۆری دره خته كه   و  سه رده كه وتیت، ته نها گرنگی 
قه باره كه ی  و ته نانه ت چۆن سه ركه وتوویت. به هه مان شێوه ش سه یری نانخواردن ده كرا 
 و گرنگ كاری خواردن بوو، نه وه ك چی ده خۆیت. چونكه  برسێتی  و تێری یه ك ناویان 

هه بوو، خواردنیش هه ریه کێک بوو، چاكه  و خراپه ش یه ك شتبوون.

له ژێر ناوێك دا هه موو جیاوازییه ك ده شاردرایه وه   و تاوانێك هه مووانی ده كرده  تاوانبار، 
چێژه كانیشه وه   له باره ی  تێیدا.  ده بوون  به شدار  هه مووان  فه زیله تیش  بوونی  هه رچۆن 
هه روابوو، تاڵی  و شیرینی یه ك ناویان هه بوو، كه  وایده كرد بوونیان نه بێت. خۆشی  و 
ئازاریش لێره دا ون ده بوون. چونكه  جگه  له و ته نها ناوه ، به  ئاماژه كانی تری ده ره وه ی 
وشه  ده دوان، كه  له  یه ك ئاماژه دا كورت كرابوونه وه . بۆ خه ون  و به ئاگایی یه ك ئاماژه  

هه بوو. 
كه   ده سه لماند  ئه وه ی  و  ده دا   شاره ی  ئه و  نه بوونی  واتای  ناو،  یه ك  بوونی  له راستیدا 
بوونی نییه . چونكه  ناكرێت نه زانرێت چێژی بیركردنه وه ، ئه گه ر بوونی هه بێت، خۆشییه  

یاخود ئازارێكی قوڵ.

بوو.  گرنگ  فه رمانڕه وا  بوونی  ئه وه نده ی  فه رمانڕه وایه ،  كێ  نه بوو  گرنگ  شاره دا  له و 
ته نانه ت له  گواستنه وه ی بووك دا، ئه و شه وه  هه موو ده بوونه  زاوا، به وپێیه ی هه موویان 
تێكه ڵكارییه كی  دا  خاوه نه كانیان  كۆیله   و  له نێوان  ته نانه ت  هه ڵگرتبوو.  ناویان  یه ك 
سامناك هه بوو، به وپێیه ی ئه وه ی كۆیله بوو، له هه مانكاتدا خاوه ن كۆیله ش بوو. ته نانه ت 
جارێك كۆمه ڵێك که س بیریان له یاخی بوون كرده وه ، سه یریان كرد ئه وانه ش له گه ڵیاندان 

كه  ئه مان لێیان یاخیبوون. به ڵام ئه و سه رده مه  ئافره ت بوونی نه بوو.

دوایهمینناو

ئه وه  پاسه که  هات، خوایه  ئه وی تیا نه بێت، که  ده یبینم دوو کیلۆ که م ده که م. بینینی 
ژنه  کۆنه که م بۆ زه عیفی باشه ، که  به زه رده خه نه  درۆکه یه وه  ده ڵێ به یانیت باش، ده ڵێی 
بزمارێکی ژه هراویی به سه ر دڵمدا ده چه قێنن.به  چه قۆ ده که ونه  گیانم و پله  پله  گۆشتم لێ 
ده که نه وه ، چونکه  ده زانم درۆ ده کات. چه نده ها جار کاتی پاسم گۆڕیوه ، که چی ده ڵێی 
جنۆکه یه ، هه ر له وه دایه  که  من سه رده که وم، شوێنێکیشی لای خۆیه وه  بۆ گرتووم، هه ر له  
گۆڕێک ده چێ بۆی حازر کردبم، گۆڕێک به م قات و بۆینباغه مه وه  بکه ومه  ناوی و نه یه مه  
ده ره وه .منیش به  ده نگێک که  خه ڵکه  تامه زرۆکه ی ده ورمان گوێی لێ بێ، ده ڵێم ئۆی زۆر 

سوپاس.

 ئه و سه ر دێنێته  لامه وه و به  سووکیی ده ڵێ شایانی نییه  سه ر زل! ده زانم درۆ ده که ی. 
و  ده کا  مۆڕه یه ک  جارانم.ئه ویش  و  ئێستا  ئازیزه که ی  ئازیزه که م!  بێگومان  ده ڵێم  منیش 
ده ڵێ، که  ده ڵێی ئازیزه که م، هه ر وه ک ئه وه  وایه  هه ر دوو قاچم به  مشار له به ر چاومدا 
ببڕنه وه ، ئینجا بیده نه وه  ده ستم و بڵێن بێزه حمه ت ئه مانه  ناشێ هی تۆ بن، ئازیزه که م! 
که  وا ده ڵێی وه ک ئه وه یه  هه ر بۆ خۆشیی مه نجه ڵێ ئاوی کوڵاتوو به سه رو چاومدا بکه ن 
زوو ده ڵێم  زوو  بکه ن، منیش  لێبووردن  داوای  بێنه وه و  به  گوڵێکه وه   دوایش  و  ڕاکه ن  و 
و  ده که م  هاوار  ئێستا  ده باشه   ده ڵێ  ئه ویش  ئازیزه که م!  دڵه که م!  دڵه که م!  ئازیزه که م! 
حه یات ده به م، منیش ده ڵێم نا به سه  با خه ڵک گوێی لێمان نه بێ، ئه ویش ده ڵێ بۆچی؟ 
هه موو  له   و  ده مپێکێ  ته واو  قسه یه   به و  ده زانێ  بێته وه ،  خه به ریان  منداڵه کان  ناته وێ 
پیاوه تییه کم ده خات، وه ک زه رفێکی نایلۆنی به تاڵ چرچم ده کات و ده مخاته  گیرفانییه وه .

چه نده ها جار هه وڵماندا منداڵ دروست بکه ین، به ڵام وه ک دوایی ده رکه وت هه ڵه که  هی من 
بوو.ئه ویش هه میشه  ده یوت:عه سکه ره  وردیله کانی تۆ له و ژێره وه  باش شه ڕ ناکه ن، ئه م وڵاته  
ئه م هه موو شه ڕه ی بینیووه ، که چی سه ربازه کانی تۆ هێنده  خامۆش و خه واڵوون نه بێته وه . 
نه ده که وتمه وه ،  نزیکی  مانگێک  تا  ده کردمه وه ،  فشی  ته واو  هه ر  ده کردمه وه ،  ته ریقی  وا 
ده بێ  هه میشه   له جێگادا  ناکرێت،  دروست  پێ  منداڵی  بچووکه   هێنده   تۆ  هی  ده یوت: 
به میکرۆسکۆپێکه وه  به  دوایدا بگه ڕێم، ئه وه تا له ویایه ، ئه یه ڕۆ.. خۆ هه یه تی.منیش توڕه  
ده بووم و ده چوومه  ئه ولاوه ، ده موت ئیتر قه ت نایه م به  لاتا. ئه ویش ده یووت، ماڵت ئاوا 
بوایه  ده مێک  تۆپێن  تۆپ  ناکرێت،  وا دروست  منداڵ  ته واو،  و  ته کان ده ده یت  دوو  بێ، 

جیابوونهوه

ئارام کاکه ی فه لاح 

تۆ سڵ لە نوسینی چیرۆک دەکەیتەوە.. تیا ماویت..! بینوسیت.. نەینوسیت.. بینوسـ....
با خۆم پێتان بڵێم؛ ئەگەر سەرەنجام من خۆم یەکلایی کردەوە و ئەم چیرۆکەم نووسی، 
بەزەحمەت  ئاوهایت.. خۆشت  بینوسم..  نییە کە دەمەوێ  ئەو چیرۆکە  ئەوە  بزانن کە 
پەی بەخۆت دەبەیت.. هەردەم ئەوشتەی کە وتووتە ئەوە نەبووە کە ویستوتە بیڵێی. 
ژیانیشت هەروا دەستیپێکرد، پڕ بەدڵ حەزت دەکرد لە بەشی شێوەکاری کۆلێژی هونەر 
بخوێنی، کەچی چوویتە پزیشکی ددان.. لەمنداڵییەوە خولیات بوو گەشت بکەی، دنیا 
ببینی.. نەکەویتە ماڵەوە هەر بەشارانەوە بیت.. هەر لەسەفەردا.. کەچی لەهەموو ژیانتا 

پێت لەم شارە نەبردە دەرەوە..!

تەنانەت کە بیرت لە خودا دەکردەوە شەوان پێغەمبەری ئازیزت لە خەونەکاتدا دەدەی.. 
ــردەوە..  دەک پێغەمبەر  لە  بیرت  ئەمجارە  و  ئینکاری  دەکەوتیتە  خۆتدا  لەگەڵ  کە 
مەستور( )مستەفا  وەک  ئەگەرنا  نەدەبینی  هیچت  بوو  باش  هیچ..  نەدەبینی  هیچت 
ی ڕۆمانووسی هاوچەرخی ئێرانی کە بیری لەخودا دەکردەوە، کە خودا بینیین بوو بە 
لە شاری )کاشان(  عەباس(  )ئیمام  لەخیابانی  تا شەوێکیان  نایابەکانی،  کارە  بابەتی 
بەدەم بیرکردنەوە لە نووسینی ڕۆمانێکی نوێوە کە ڕایەڵەی کارەکانی كۆمەڵێک مەشقی 
لە  چرایەک  چوون  مانگ  هاویندا،  مانگەشەوەی  لەو  لەناکاو  خودا،  بینینی  بۆ  سەختە 
ناوەڕاستی ئاسماندا بۆ چرکەیەک خامۆش دەبێ و خودای جەلەجەلال وەک ڕوناکییەکی 
تەجەللا  خۆێدا  ئاسمانی  بە  مەستورەوە  سەری  ڕەش،  بەسەر  نورێکی  چەشنی  لێل، 
دەبێت و لەو شەوە بەدواوە مەستور وەک دێوانەیەک بە جادەکاندا ڕادەکات و سەیری 
ئاسمان دەکات و هیچ ناڵێ.. هیچ.. من لە ئەزمونی خوابینیی مستەفا مەستورەوە زانیم 

ئەوانەی تەنیا یەکجار خودایان بینیبێ ناتوانن هیچ ببینن.. هیچ.

   تۆ کە چیرۆک نانوسیت لە یەک شت دەترسی؛ چارەنووس.. تۆ شەوێک هەستت بەمەکرد؛ 
دوای چوونە وە سەر یەکێک لە کتێبەکانت و خوێندنەوەی چیرۆکێک، ڕەنگت تێکچوو.. 
بەشی چەپی سینەتدا  لە  گوژمێک  بە  و  قەفەزەی سنگتا  بە  دەدە  پەلەتر خۆی   دڵت 
خۆی ون دەکرد.. ئەو شەوە زانیت کە تۆ خۆت پێش چارەنووسی خۆت کەوتوویت.. 
کەسانەی  ئەو  هەموو  بۆ  فڕی  زەینت  چۆن  چرکەیەدا  دوانزە  لەو  ئا  نازانی  ئێستاش 

من
لەبلورایاننارەوەنێکلەسەرئاو

نائومێدییه كی  ئه وه شدا  له گه ڵ  ئه كرده وه   نوسینی چیرۆك  له   بیری  قوڵی   به   دانیشتبوو   
زۆر به  ده م و چاوی دكتۆره وه  دیار بوو. به شێكی نائومێدییه كه ی  هی ئه وه  بوو هه ستی 
ئه كرد بابه تی  سه دان چیرۆك و ڕومان و كورته  ڕۆمانی هه بوو  كه  جگه  له  دكتۆر كه سی 
تر  نه یان ئه زانی و هه موو ئه و چیرۆكانه ش به  سه رهاتی ڕاسته قینه ی  ئه و كه سانه  بوو كه  
بۆ چاره سه ری پزیشكی سه ردانیان كردبوو ، دكتۆر ئاره زوو و تونایه كی سه یری هه بوو  له  
واوه   دۆخێكی  ئه برده   نه خۆشه كانی   ، نه خۆشه كانی  نهێنی  دونیای  دۆزینه وه ی  و  پشكنین 
كه  هه ست به  دڵنیاییه كی ڕه ها بكه ن و هه موو ژیانی شاراوه ی خۆیانی بۆ ئاشكرا بكه ن. 
چییه    شاراوه یه   دونیا  ئه و  ئه یزانی  نه خۆشه كه دا  بینینی  و  سه یركردن  به   جار  زۆر  دكتۆر 
كه له  پشتی  نه خشه كه وه یه  به ڵام  فزوڵییه كی قوڵی هه بوو كه  نه خۆش  به  شێویه كی خۆ 
نه ویست  وا لێ بكات خۆی  هه موو ژیانی خۆی به یان بكات و ئیمائه ی ده م وچاوی  دكتۆر  
زۆر ئارامبه خش و دڵنیا كه ره وه  بوو هی ئه وه  نه بوو  كه  سه ردانی بكه یت حه ز بكه یت هیچ 
كه ره سته ی  نایابترین  و  باشترین  ئه كرد  هه ستی  دكتۆر  دڵی خۆتا جێبهیڵیت.  له   نهێنیه ك 
خاو و ئاماده ی چیرۆك و ڕۆمان لای ئه ون و ئه وه ی ئه و ده یانزانێ  تا ئێستا هه ڵ نه كه وتووه   
سه ره تای  چیرۆك  ئه بێت  ئه یوت:  خۆیه وه   به ر  بیزانن.له   نوسه كان  چیرۆك  و  ڕۆماننوس 

هه بێت و ناوه ڕاست و كۆتای.

 دوو شت زۆر بێزاری ئه كرد چۆن كۆتایی به  چیرۆك دێت ئه و شوێنه  چییه  كه  چیرۆكه كه ی 
پێبهێنێت،  دوای  چاره نوسیان چۆن  و  بكات  كاره كته ره كانی  له   یان چی  ئه بێت  ته واو  تیا 
كارئه كته ره  بكوژێت، ونی كات،  یان گێڕه ره وه   چۆن كۆتایی به  چیرۆكه كه  بێنێت  له وه ش 
شتێك  هه موو  له   ئه وه   پاڵه وانه كانیش  ناوی  و  شوێن  كردنی  وه سف  مه سه له ی  ناخۆشتر 
ناخۆش تربوو،  توشی بێهوده ییه كی زۆر ئه بوو له  گێرانه وه ی وه سف كردندا  هه ستی ئه كرد 
ئه مه  قۆڕترین شتێكه  كه  نوسه ری چیرۆك و رۆمانه كان  ئه بێت بیكه ن و كاتێكی زۆر خه رج 
بكه یت له  وه سفكردن و خولقاندنی شوێنه كاندا .بۆ یه كه م جارچوار ساڵ پێش ئێستا كورته  
ڕۆمانێكی  له  سه ر سه فه ركردن نوسی و كه ره سته ی رۆمانه كه ی  هه موو ژیانی خۆی بوو 
له  سه ر ئه زمونكردنی ژیانی له  به غداد كاتیك بوو به  خوێندكار له زانكۆی موسته نسرییه  كه  
یه كه م كه سبوو بۆ یه كه م جار له  ناو هه موو خزمه كانیدا له  زانكۆ بخوێنێت و بۆ یه كه م جاریش 
شارێكی ده ره وه ی شاره كه ی خۆیان ببینێت به ڵام ئه و چیرۆكه ی له  داخی ئه وه  دڕان زیاتر 

گریف

ڕامیار مه حمود

كاریگەریی  ئتنۆلۆژی بە سەر هونەری  ڕۆژئاواوە لە مۆدیرنەوە هەتا ئیستا بە تایبەتی 
بابەتی »ئەوی دی«

  
ئتنۆلۆژی لە سەرەتادا وەك زانستێك بو لێكوڵینەوە لە گەلان و كلتورەكانی دەرەوەی 
وڵاتانی دی  زانستی دەچوونە  بە سەفەری  ئتنولوژەكان,  لێكۆڵەرە  رۆژئاوا دروستبوو. 
ئەزمونی  لەڕێی  زانایانە  ئەو  بەڵام  كۆئەكردنەوە,  وڵاتانە  ئە  سەر  لە  زانیاریان  وە 
تێكەڵبوونی كۆمەڵایەتی  لەرێی  ئەنجامداوە, نەك  لێكۆڵینەوەكانیان  پێشوەختی خویان 
لەگەڵ ئەو شوێنەدا. بۆیە ئەم بەریەككەوتنە لە شێوەیەكی پاسیڤدا خوی دەبینێتەوە, 
لە  لە سەرەتادا  زانستە  ئەم  بونی  دروست  دەبێت  كە  بڵێن  دەتوانین  تر  بەشێوەیەكی 
كلتوری خۆرئاوا خۆی  و ساتەدا  لە  كە  ببینرێتەوە.  كۆلۆنیالیسمدا  بونی  دروست  گەڵ 
دەرەوەی  تری  كلتورەكانی  دەبینییەوە,  سەنترال  و  شارستانی  كلتورێكی  تاكە  وەك 
ئەو میژووە شارستانیەی خۆیی سەیر دەكرد. كلتورەكەی  خۆی وەك مێژویەكی كۆنی 
وەك دەرئەنجامی كۆتایی ئەو مێژووە دەبینێتەوە. كاتیك باس لە كلتوری ئەوانی دی 
لە  مامەڵەی  دستانسێكەوە  بە  ناودەبران,  سەرەتایی  یان  كێوی  نامۆ,  وەك  دەكرێت 
گەڵدا دەكردن. بەڵام ئەوەی لەم نوسینەدا كاری پێدەكەین ئەنتروپولۆژی ستروكتەلستیە 

لای كلود لیڤی شتراوس و میشیل فوكۆ .

لەسەر  لێكوڵینەوەكانی  لە  تایبەتی  بە  دەرەوەی خورئاوا  بۆ  لە سەفەرەكانی  شتراوس 
لە  خۆی  پێش  ئتنولوژەكانی  لە  جیاوازتر  دیدێكی  بە  باشور,  ئەمەریكایی  وڵاتانی 
بە  تردا  كلتورەكانی  گەڵ  لە  بەركەوتنی  لە  ئەم  كاریدەكرد.  ئتنۆلۆژیدا  زانستی  ناو  
لە  خورئاوا  زانستی  هزری  كە  ناگەری  ونبوودا  یان  كون  مێژویەكی  دوزینەوەی  دوای 
كە  كلتورەی  ئەو  جیاوازیەكانی  ناو  لە  دەیەوێت  بەڵكو  كردوە.  دروستی  سەرئەوان 
سەیر  سەرەتایی  و  نامۆ  كلتورێكی  وەك  نەك  بدۆزێتەوە  پەیوەندی  نیشتەجێیە  تێیدا 
بكرێت.  لە كتێبی ) فكر بری( دا شتراوس باس لە جیاوازی لە نێوان هزری زانستی 
وە هزری ئەفسانەیی دەكات, كە دوو پرۆسەی هۆشین وە هەردووكیان  سیستەمێكی 
پێشكەوتوتری  شێوەیەكی  زانستی  هزری  نەك  دەكەن.  لەسەر  كارى  كە  هەیە  خویان 
هزری ئەفسانەییە »جادوو و زانست دوو جۆری مەعریفەن لە رووی سەرئەنجامە تێۆریی 
جۆری  نایەكسانیانەیان  ئەم  بەڵام  یەكتری,  بە  نین  یەكسان  پراكتیكییەكانیانەوە  و 

هونەر وەك لیكوڵەرەوە لە كلتوری خوی دا

شيروان خان

ئه گه ر ئێمه  باس له  توندوتیژی  بكه ین وه ك دیارده یه ك له  ده ره وه ی  واقعێك و زه مه نێكی  
دیاریكراو، ئه وا ته واو حه قی  خۆی  ناده ین به م ئیشه  هونه ریه ی  )زانا ره سوڵ( هه رچه نده  
فۆرمه   حوكمی   به   له خۆگرتووه   )Universal(ی   گه ردونیشی   ره هه ندێكی   ئیشه كه  
موجه ره ده كه ی . به  رای  من ئه م ئیشه ، كه  پێكهاتووه  له  كتێب له  ناو سندوقی  فیشه كدا، 
توندوتیژیمان  له   یان فۆرمێك  ئه وه ی  جۆرێك  بۆ  پێببه خشێت  توانامان  زیاتر ده یه وێت 
پێمان  و  دیاریكراو  واقعێكی   و  زه مه نێك  سه ر  بمانباته وه   ئــه وه ی   بۆ  پێبناسێنێت، 
تۆتالیتاریه ته   فۆرمه   ئه و  سته مكاریه ،  جۆره   ئه و  توندوتیژیه ،  جۆره   ئه و  له وێ   بڵێت 
زه برو  جۆره   له و  مه به ست  لێره دا  كه   دیاریكراو،  خه ڵكێكی   به رامبه ر  به كارهێنراوه  
به كاریهێناوه   كوردی   كلتوری   و  كورد  به رامبه ر  به عس  تۆتالیتاری   رژێمی   كه   زه نگه یه   
توندوتیژی  و  له   ئاماژه كردن به  جۆرێك  له سه رده می  حوكمڕانیه كه یدا. به ڵام هه ر خۆی  
ده ربڕینی  له  رێی  ره مز یه تێكی  هونه ریه وه  زه مینه یه كی  زۆر باش ده خولقێنیت تاكو هه موو 
ئیشه   ئه م  ئه مه ش سیفه ته  گه ردونیه كه ی   بكات، كه   ئیدانه   تێدا  توندوتیژیه كانی   جۆره  

ده سه لمێنێت. 

ئه م ئیشه  )مه حه للی ( و له  هه مان كاتدا )گه ردونی(یه  به  فۆرمێكی  )موجه ره د( باس له  
توندوتیژیه كی  )ناموجه ره د( ده كات. واته  به  دوو ماتریاڵ )سندوقی  فیشه ك و كتێب( كه  
زۆر موجه ره ده  ئه مانباته وه  سه ر یاده وه ریه ك یان واقعێك كه  زۆر ئاشكراو ناموجه ره ده  
لای  هه موومان ئه ویش توندوتیژی  سه رده می  به عس و سه دامه  به رامبه ر كوردی  عێراق. 

خه ڵكی   كه   بهێنێته وه   بیرمان  ئه وه ی   بۆ  ساده یه   زۆر  ماده یه كی   ئیشه   ئه م  كورتی   به  
وه ك  به كارهێناوه ته وه   دووباره   فیشه كی   له  سه رده می  سه دامدا سندوقی   مه ده نی  كورد 
ناو  ده هێنێته   ئه مه   زانا  كه   ئه وه ی   مه سه له ی   به ڵام  ماڵ.  ناو  ره فه یه كی   یان  كتێبخانه  

به  یـــاده وه ریكردنی  تـــوندوتیژی 

ئاماژه یه ك له  ئینسته له یشنێكی  )زانا ره سوڵ(دا

ئالان عه توف

ئیسماعیل حەمەئەمین
 

مه رگی هه ڵبژارده .. مه رگی بۆهیمی.. 
بەربوونەوەی پیاوێکی تەنها

 )Mаyа Deren( مایا دارین
له ساڵی  1917 له  )كیف( له دایك بوه  له  وڵاتی  ئۆكرانیا، له  ساڵی  1922  گواستویه ته وه  

بۆ سیداكۆس باوكی  مایا ناوی  خێزانه كه یانی  كورت كرده وه  بۆ )دارین(

ئاوات عوسمان

لێوردبوونه وه یه ك به نێو گه وره یی  كاره كانی  
)مایا دارین(

 وه ك فلیم سازێكی  ئه زمونگه ریی 

هونه ر واتا شێوه ی پێشبینییه كی تر  له  داڕشتنی سروشت ته نها گریمانێكه   بۆ بونیاد 
له  شێوه ی داڕشتنی ئازادی تاكه كه س له  جیاوازی دروستبوونی گریمانێكی له  جیاوازی 
دروستبوونی گریمانێكی شیاوه وه  سه رچاوه  ئه گرێت كه  دواجار هاوشێوه ی نییه  له  سروشتدا. 
سروشت وه ك بنه چه یه كی تێڕامان كراو له  كاری)عبدول كه ریم(دا له  ئۆبجێكته وه  ده گۆرێت 
بۆ سه بجكێت و گۆرانكاری به  سه ردا هاتووه  و په یوه ندی به  سروشتی شوێنه وه  ده پچڕێت. 
ئه ویش به  هاتنه  ناوه وه ی پریمیتیڤیانه ی هونه رمه ند كه  تا راده یه كی زۆر په یوه ندی داره  

به  دۆخ و و توای ناخی و سۆزدارییه كه یه وه .

 واتا به رچه ڤه كردن و  وه رگێرانی سروشت بۆ سۆزه كان. له  پێكهاتی كاره كانیدا. ویناكردنی 
دا  لێی  ده پچڕێت  راسته قینه دا  سروشتی  له گه ڵ  په یوه ندی  كه   سروشت  له   تر  جۆرێكی 
ئه بڕێت.ئه م ده ستبه ردار بوونه ی یه كه م یان سروشتی راسته قینه یی وه رگێرانی بۆ سروشتی 
خودێتی كه  ته واو جیاوازه  له  سروشتی یه كه م له  لۆجیكدا. ئه ویش  زیاده  رۆیی له  فۆرماندنی 
سروشتدا وه ك زیادرۆیی له  ره نگ و شوێن گۆڕكی پێكردنی یه كه  باوه  بینراوه كان و گۆرینی 
شوێنی سه رچاوه ی تیشك له  تابلۆكه دا ئه مانه  هه مووی به  ته واوی سروشتی گۆڕیوه  بۆ 

سه بجێكت كه  سروشتی دووه م یان سروشتی گریماناوییه .

كاره كانی ئه م هونه رمه نده   كورتكردنه وه و چڕكردنه وه ی چه ند یه كه یه كه  له  یه ك یه كه دا. 
یه كه   یه ك  نییه  كه   بچوكه كانی  یه كه   بونیادی  ما تریالی   ئه و هیچ كات خۆی سه رقاڵی 
له   یه كه ی سه ربه خۆ  ریاڵێكه  وه ك یه ك  ئه م پیشاندانی  ئه كه ن پرسیاریكه  لای  دروست 
بوون و كێش و كێشه كه ش په یو ندیبه  تیشكه وه   هه یه . به  لایه نه  رۆحییه كه ی تیشك كه  
له سه ر یه كه كان دایناوه  بۆ نمونه  فۆرمه  بینراوه كان گرنگ نییه  شاخ بن یان به رد گرنگ 
ئه وه یه  بونیان هه یه  له  یه ك روبه ری ره نگرێژكراودا كه  هه ر یه ك به  جیاو سه ربه خۆیه  وه ك 

خۆی و كوتله و ره نگ.
كه  به هێڵی تیشك جیاكراونه ته وه  بۆ پاراستنی  سه ربه ستیان له  یه كتری  وه ك دانانی 
بۆ  قورساییناه وه   هۆی  به   یه كه كان  جیاكردنه وه ی  یان  فۆرمێك  هه ر  به رده م  له   سێبه ر 

گۆڕینی بینینی سروشت وه ك ریاڵه تی
 بۆ بونیادی سروشتی خودێتی

 ئاڤان سدیق

شه شه   به   جیاوازن  بیركردنه وه ی  شه ش  هه ڵگری  هه ریه كه یان  كه   جیاواز  تیڤی  شه ش 
شێوه ی جیاواز ره چه ته ی ژورێك ئه كه ن كاتێك بینه ر سه یری  تیڤیه كان ئه كات

ره چه ته كردنی ) دیواره كان_ زه وی_ بنمیچی ژوره كه  _ده رگا_په نجه ره _ ئه تمۆسفێری 
ژوره كه (دوور و دابراو له  ریاله تی ژوره كه . كه  بینه ر دوای سورانه وه و گوێگرتن توشی ئه وه  
ده بێت كه  تێبینی راستی ژوره كه  بكات له  هه مان كاتدا وێنه یه كی تر له  سه ر زه ینی دروست 

بكات ده رباره ی ژوره كه 

تێكستی ئاخاوتنه كان:

ده رگاكان:
ده رگاكانی ئه م ژوره  به  قه د باڵای مرۆڤه كانن

ده رگاكانی ئه م ژوره  نه خشێنراون
ده رگاكانی ئه م ژوره  به  نوێترین كه ره سته ی جیهانی دروستكراون

ده رگاكانی ئه م ژوره  به  هه موو جۆره  كلیلێك ده كرێنه وه 
ده رگاكانی ئه م ژوره  سپین

دیواره كان:
دیواره كانی ئه م ژوره  زۆر به رزن

دیواره كانی ئه م ژوره  ساف و بێ بزمارن
دیواره كانی ئه م ژوره  ئاوین

یه كێك له  كاره كانی  پرۆژه ی  میدیا
شوێن :ئه منه  سووره كه 
به روار: 2/10/2010

وێنه ی  به رگی  ژماره  )1(
ده قی كاره كه ی  ئاڤان سدیق

چیتر  بووه ؛  مارکس  ده ستبه رداری  ته واوی   به   سیاسییمان  و  رۆشنبیریی  بواری  *ئایا 
پێویستی به  مارکس نه ماوه ؟ ئاخۆ ڕاسته  به  راگه یاندنی مه رگی ماركس، هه موو تێز و 

بیرکردنه وه کانی وه لا بنێین؟

مارکسیزم  گشتییه کانی  هێڵه   ئاشنای  هه رگیز  کوردستان  سیاسیی  و  رۆشنبیریی  بواری 
لێره   و  نه دایه   قه ڵه م  له   مارکسیست  به   ئه گه ر خۆت  له  سه رده مانێکدا  گه رچی  نه بووه ، 
ئایدیۆلۆجیای ئه ڵمانی مارکس  یان کتێبی  ئاماژه ت به  کتێبی کاپیتاڵی مارکس  له وێ  و 
و ئه نگڵس نه دایه ، ئیجازه ی رۆشنبیربوونت نه بوو. ئه وه  فاشن بوو ئه وه ی که  ئێستاش 
ده یبینی گوایه  له  دژی مارکسیزم هه ر فاشنه . هیچکام له و دوو دۆخه  له  دوور و نزیکه وه  
په یوه ندی به  دیدگایه کی رۆشنبیریی ته نانه ت سه ره تاییشه وه  نییه  له  په یوه ند به  مارکسیزم.

بڕوانه  چۆن چه مکگه لی وه کو یه کسانیی، چه وساندنه وه  و ، ئیمپریالیزم به  جارێ غائیبن 
له  گوتاری باوی رۆشنبیریی کوردییدا له  کاتێکدا له  هه موو سه رده مێک زیاتر نایه کسانیی و 
چه وساندنه وه ی کۆمه ڵایه تیی که مینه یه کی ڤۆلگاری سه رمایه دار دژی زۆرینه یه کی په کخراو 
کۆمه ڵگه یه ی  ئه و  زیاتر  هه موو سه رده مێک  له   ئیمپریالیزم  هه مان شێوه   به   ئارادایه .  له  

کردووه  به  قوربایی ئه وه ی که  پێی ده گوترێ بازاڕی ئازاد.

حه وشه ی  له   جگه   کوردیی  رۆشنبیریی  که   ده دات  نیشان  ئه وه   دیارده یه   ئه و  خودی   
پشته وه ی سیاسه ت شتێکی دیکه  نییه . رۆشنبیریی له  کورددا یارییه که  یاساکانی له  ئۆفیسی 
سیاسییه کانه وه  دیارییده کرێن. هه میشه  زۆر ئاسان بووه  بۆ سیاسیه  سه رمایه داره کان که  
له  ماوه یه کی زۆر کورتدا سوپایه ک له  نووسه ر و رۆژنامه نووس مۆنۆپۆل بکه ن بۆ خاتری 
ده ست  گرتنه   ده سه ڵات  به   دان  ره وایه تی  بۆ  پێیه   پێویستیان  که   پرۆپاگه نده یه ی  ئه و 
نێوان  شه ڕی  له   نووسه ران  نێوان  شه ڕی  ته نانه ت  خۆیان  .  ئه جێندای  راییکردنی  بۆ  و 

سه رداره کانیانه وه  سه رچاوه  ده گرێ.  

گۆران عه بدوڵا -ته وه ری  ماركس
هه رێم عوسمان-سیاسه ت و ڕووناكبیری 

سه لاح ئه حمه د له  دوو وتووێژدا

* ئایا بواری رۆشنبیریی و سیاسییمان به  ته واوی  ده ستبه رداری مارکس بووه ؛ چیتر 
پێویستی به  مارکس نه ماوه ؟ ئاخۆ ڕاسته  به  راگه یاندنی مه رگی ماركس، هه موو تێز و 

بیرکردنه وه کانی وه لا بنێین؟

من هه ست ده که م پرسیارێکی دیکه  هه یه ، که  ده که وێته  پێش ئه م پرسیاره ی ئێوه وه . 
ئه ویش ئه وه یه  ئاخۆ )مارکس( هیچ کاتێک له ناو بیرکردنه وه ی ئێمه دا ئاماده ییی هه بووه ، 
هه تا ئێستا ده ستبه رداری ببین؟ وەڵامدانه وه ی ئه و دوو پرسیاره ، که  به  بڕوای من له  
یه کتر جیا ناکرێنه وه  ؛ ناچارمان ده که ن هه ڵوێسته ی جدی له سه ر فیکر و زمانی خۆماندا 

بکه ین.

ئایا ئه قڵی ئێمه  توانای  ئه وه ی هه بووه  له  )مارکس( تێبگات و کار له سه ر تیۆرییه کانی 
بکات؟ ئایا زمانی ئێمه  ئه و ئاسته  میللییه ی بڕیوه  و گه یشتۆته  ئاستی به رهه مهێنانی 
هه بێت؟  خۆیدا  ده ره وه ی  له گه ڵ  کۆنتاکتی  و  کارلێکردن  هێزی  که   ڕه خنه یی،  فیکری 
لێره وه یه   ناکرێت ئێمه  له  لایه ک زمانی ڕۆشنبیریی خۆمان نه خه ینه  ژێر پرسیاره وه  و له  
لایه کی دیکه ش ده بێت بزانین مه به ستمان له  )مارکس( کێیه، چونکه  )مارکس( وه کو 
گرینگترین ڕخنه گری سیستێمی که پیتالیزم، پێکهاته یه که  له  کۆی فیکری پێش خۆی و 
به  هێزێکی گه وره شه وه  درێژبوونه وه ی له ناو فیکری سه رده می خۆی و هی دوای خۆیه وه  

هه یه  . 

)مارکس( به  ناو فیکری )گرامشی(، )کارل کۆرش(، )ئالتوسێر(،  سه رجه می ڕابه رانی 
قوتابخانه ی فرانکفۆرت و بگره  به  شێوه یه ک له  شێوه کان به  ناو فیکری فه یله سووفانی 
پۆستمۆدێرنیزمیشدا تێده په ڕێت، که  فه لسه فه ی ئه وان درێژکراوه ی فه لسه فه ی )نیچه (یه ، 
به ڕاده یه ک هه ندێک له  ڕه خنه گران پێوه ندییه ک له نێوان ڕه خنه ی )مارکس( له  ئایدۆلۆجیا 
)مارکس(  به وه ی  ده بینن ،  مودێرنێته  له   پۆستمۆدێرنیزم  فه یله سووفانی  ڕه خنه ی  و 

گۆران عه بدوڵا

گفتوگۆ لەگەڵ کاروان کاکەسوور لەبارەی 
مارکس-ە وە

ئازیزم پڕۆفیسۆر ئۆزتسۆ..

كاتێك یه كترمان بینی ، به ڵێنم پێدای  هه ندێك تێڕامانی  سه ره تایی  خۆمت بۆ بنووسم 
به گشتی   مه سه له كه    .deconstruction ــ  هه ڵوه شاندنه وه   وشه ی   له باره ی  
په یوه ستبوو به هه ندێك تێبینی  سه ره تایی  له باره ی  ئه گه ری  وه رگێڕانی  ئه و زاراوه یه  
بۆسه ر زمانی  ژاپۆنی  و، هه وڵدان به لایه نی  كه م بۆ پێشكه شكردنی  ده ستنیشانكردنێكی  
پێویسته   و  ــه ن  زاراوه ی ئه و  هاوشانی   كه   مانایانه ی   و  ده لاله ت  ئه و  بۆ  نێگه تیڤانه  

ئه وه نده ی  بكرێت خۆیان لێ  به دوور بگیرێت.

كه واته  پرسیاره كه مان به و شێوه یه  ده بێت: »هه ڵوه شاندنه وه  چ شتێك نییه ؟«، یا 
دوو  ئه و  لێره دا جه خت ده كه مه  سه ر  نه بێت؟«. من  تر: »ده بێت چی   به مانایه كی  
گوزارشته : »ئه گه ر بكرێت« و »نابێت« چونكه  ئێمه  ئه گه ر بمانه وێت سه ره تا له سه ر 
ـ پرسیاری  هه ڵوه شاندنه وه ش  ئاسته نگ و زه حمه تییه كانی  به رده م وه رگێڕان بووه ستین ـ
ناوه ڕۆكی   و  چه مكه كان  زمانی   پرسیاری   وه رگێڕانه ،  پرسیاری   ئه وسه ر  تا  له وسه ر 
چه مكگه رایی  ئه و میتافیزیكایه یه  كه  ناونراوه  خۆرئاوایی ــ ئه وه  ڕه نگه  وا پێویست 
بكات به بڕواهێنان ده ست پێنه كه ین به وه ی  ــ ئه وه ش ده بێته  شتێكی  زۆر ساكارانه  ــ 
كه  زاراوه ی  هه ڵوه شاندنه وه  له نێو زمانی  فه ڕه نسیدا ده لاله تێكی  زۆر ڕوون و ئاشكراو 

بێ  كێشه ی  هه یه .

له نێو زمانی  مندا پێشتر كێشه یه كی  گه وره و ئاڵۆزی  وه رگێڕان هه یه ، له وه ی  كه  ئێمه  
ـ مه به ستی  زاراوه ی  هه ڵوه شاندنه وه یه   مه به ستمانه  لێره و له وێ  له میانه ی  ئه و وشه یه داو ـ
ــ له میانه ی  به كارهێنانی  ئه و وشه یه  خۆی  و سه رچاوه ی  سه رهه ڵدانیدا. دیاره  شته كان 
له نێو زمانی  فه ڕه نسیدا له سیاقێكه وه  بۆ سیاقێكی  تر ده گۆڕێن، هه ر خودی  خۆیان 

ژاك دێریدا
له عه ره بییه وه : ڕێبین ڕه سوڵ ئیسماعیل

لهبارهیزاراوهوچهمكیههڵوهشاندنهوه
نامهبۆهاوڕێیهكیژاپۆنی

له  ئه پریلی 1926 دا واته  نزیکه ی به ر له  80 ساڵ مارتن هایدێگه ر له  دارستانی ڕه ش له  
تۆدتناوبێرگ سه ر به  فرایبورگ شاکاره  فه لسه فیه که ی خۆی )) بوون و کات (( ی ته واو 
کرد. ئه م کتێبه  به  هۆی ئه و زمانه  میتافیزیکیه ی پێی نووسراوه  به  قورسترین دانراوی 
فه لسه فی سه ده ی ڕابوردوو داده نرێت ، له  هه مانکاتدا کاریگه رترین و به ربڵاوترین کتێبی 

فه لسه فیه . 

فه یله سوفی به رلینی ڕودیگه ر زافرانسکی که  به  یه کێک له و شاره زا ده گمه نانه ی هایدێگه ر 
ده ژمێردرێت توانیویه تی هایدێگه ر له  زۆر لایه نه وه  بۆ خوێنه رانی شی بکاته وه  و خاوه نی 
چه ند کتێبێکی ناوداره  له سه ر شۆپنهاوه ر و نیتشه  و شیلله ر، کتێبێکی بیۆگرافی گرنگی 

به ناونیشانی )) هایدێگه ر ... شاسوارێک له  ئه ڵمانیاوه  (( به ر له  چه ند ساڵێک دانا. 
زافرانسکی له م ماوه یه دا هه لبژێردرا بۆ وه رگرتنی خه ڵاتی هۆلده رلین بۆ ساڵی 2006. 

له م ماوه یه شدا به  بۆنه ی هه شتاهه مین ساڵی ده رچوونی )) بوون و کات((ه وه  بۆ جارێکی 
چه ند  هایدێگه ر  که   کرده وه   ڕه ش  دارستانی  له   هایدێگه ری  کوخته ی  ئه و  سه ردانی  تر 

ساڵێکی درێژی ژیانی و بیرکردنه وه ی له وێدا برده سه ر. 

ڕۆژنامه ی )) دی ڤێلت (( له وێدا ئه و هه له ی قۆسته وه  و ئه م گفتوگۆیه ی له گه ڵدا ساز کرد. 
دی ڤێلت : به ڕێز زافرانسکی ، ئێمه  وا له  تۆدتناوبێرگین ، ئایا هه ست به چ شتێک ده که ن؟ 

زافرانسکی : مابه ستتان له  چییه ؟ 
دی ڤێلت : هایدێگه ر وه ها سه باره ت به م شوێنه ی نووسیوه  : »ته نیا چیاکان و دارستانه کان  
هه ستێکی ئاسووده مان به  بێوه یی و ئاشته وایی پێ ده به خشن و وه کو بانگی ویژدان کارمان  

تێده که ن.« ئایا ئێوه ش هه ست به  بانگی ویژدان ده که ن؟ 

له  ئه ڵمانییه وه : به کر عه لی 

ههشتاساڵهیکتێبی))بوونوکات((یهایدێگهر
گفتوگۆیهکلهگهڵڕودیگهرزافرانسکی

1-زانسته  مرۆڤایه تیه كان و فیكری خۆرئاوا

به  ده گمه ن كه سێك هه بێت باس له و پڕۆژه  فیكریه  بكات كه  بۆ ماوه ی سی ساڵ 
زیاتره  فه یله سوفی فه ره نسی »جۆرج گۆسدۆرۆف« كاری له سه ر ده كات)1(.

هه وڵه   ئه و  كاره كه و  گه وره یی  هۆی  به   ئه وه ،  ته مه نی  پڕۆژه ی  ئه مه   ڕاستیدا  له  
تاقه ت پڕوكێنه ی كارێكی له مجۆره  ده یخوازێت. »گۆسدۆرۆف« ده یه وێت له  زانسته  
ساته وه ختی  له   بكۆڵێته وه ،  مرۆڤایه تیه كان(  زانسته   ــه واوی  )ت مرۆڤایه تیه كان 
دروستبونیه وه  تا ڕۆژگاری ئه مڕۆ. ئه مه ش كارێكی زه حمه ته  و وه ك ئه وه  وایه  ده یان 
توێژه ر و لێكۆڵیار له  ناویه ك كه سدا كۆبووبنه وه و بڕیاریان دابێت به م كاره  گه وره یه  

هه ستن.

ده ڵێم  بده م،  مه زنه كه یه وه   پڕۆژه   باره ی  له   بیرۆكه یه ك  به جێ  ده ست  ئه وه ی  بۆ 
له   به رگێكیش  هه ر  لێبڵاوكراوه ته وه و  گه وره ی  به رگی  دوانزه   كه م  لانی  ئێستا  تا 
سێ سه د لاپه ڕه  كه متر نیه  و هه ندێ جاریش له  پێنج سه د لاپه ڕه  تێپه ڕ ده كات. 
واته  »گۆسدۆرۆف« چه ند هه زار لاپه ڕه یه كی بۆ ڕۆماڵكردنی ئه م بابه ته  به رفراوانه  
ته رخانكردووه  كه  پێویستی به  هه وڵی چه ندین كه س و توێژینه وه ی زانستی هه یه ، 
بۆ به  ئه نجام گه یاندنی ڕه نگه  هه بێت بپرسێت بۆچی ئه م فه یله سوفه  هه موو ته مه نی 
خۆی بۆ پڕۆژه یه كی له مجۆره  ته رخانكردووه ؟، به ڵام به ر له وه ی وه ڵامی ئه م پرسیاره  

بده ینه وه ، وا چاكه  چه ند زانیاریه ك ده رباره ی ژیانی به رده ست بخه ین.
»جۆرج گۆسدۆرف« ساڵی 1912 له  شاری بۆردۆی فه ره نسی هاتۆته  دنیاوه . هه ر له  

هاشم ساڵح
له  عه ره بییه وه : شوان ئه حمه د

»جۆرجگۆسدۆرف«لهپڕۆژهگهورهكهیدا

